
«Татарстан Республикасында кече һәм урта эшкуарлыкны үстерү турында» Татарстан Республикасы Законына үзгәрешләр кертү хакында» 
Татарстан Республикасы закон проектына
АҢЛАТМА

Закон проекты һөнәрчелек эшчәнлеге субъектларының статусын билгеләүгә һәм ныгытуга юнәлдерелгән.
Аларга  хезмәткәрләренең исемлек буенча уртача саны узган календарь елда биш кешедән артмаган кече һәм урта эшкуарлык субъектлары;
индивидуаль эшкуар булмаган һәм «Һөнәри керемгә салым» махсус салым режимын кулланучы физик затлар керә.
Һөнәрчелек эшчәнлеген билгеләү федераль дәрәҗәдә норматив беркетелмәгән,  шул ук вакытта «Россия Федерациясендә кече һәм урта эшкуарлыкны үстерү турында» 209-ФЗ номерлы Федераль законның (алга таба – Федераль закон) 23 статьясындагы 1 өлеше нигезендә кече һәм урта эшкуарлык субъектларына һәм кече һәм урта эшкуарлык субъектларына ярдәм инфраструктурасын барлыкка китерүче оешмаларга ярдәм күрсәтү максатларында Россия Федерациясе субъектлары дәүләт хакимияте органнары һөнәри эшчәнлек төрләре исемлеген эшләргә һәм расларга хокуклылар.
Кече һәм урта эшкуарлык субъектлары хезмәткәрләренең аларны һөнәрчелек эшчәнлеге субъектларына кертү максатларында  тәкъдим ителә торган биш кешедән торган чик саны  һөнәрчелек һәм халык сәнгать кәсепләре өлкәсендәге экспертлар, Татарстан Республикасы Рәисе каршындагы Эшкуарлар хокукларын яклау буенча вәкаләтле вәкил, Татарстан Республикасы Мәдәният министрлыгы, Татарстан Республикасы Сәүдә-сәнәгать палатасы һәм Татарстан Республикасы кече һәм урта бизнес предприятиеләре ассоциациясе вәкилләре белән консультацияләр барышында билгеләнде. 
Һөнәрчелек әйберләрен җитештерү кул хезмәтеннән файдалану һәм останың махсус күнекмәләрен куллану белән характерлана. Хезмәткәрләрнең санын биш кешедән арттыру, кагыйдә буларак, җитештерү характерының продуктларны күпләп чыгару ягына авышуына китерә, бу һөнәрчелек эшчәнлегенең асылына каршы килә.
Шулай итеп, хезмәткәрләр санын биш кешедән артмаган дәрәҗәдә билгеләү эшчәнлекнең һөнәрчелек характерын, һөнәрчелек җитештерүенең уникальлеген саклау, һөнәрчелек хезмәтен сәнәгать җитештерүе белән алмаштыруны булдырмау өчен оптималь булып тора һәм Татарстан Республикасында кече бизнесның әлеге секторына ярдәм чараларын нәтиҗәле гамәлгә ашырырга мөмкинлек бирәчәк.
Һөнәрчелек эшчәнлеге субъектларына ярдәм чараларын гамәлгә ашыру максатларында закон проекты Татарстан Республикасы Министрлар Кабинетына һөнәрчелек эшчәнлеге төрләре исемлеген, кече һәм урта эшкуарлык субъектларын һәм махсус салым режимын кулланучы физик затларны һөнәрчелек эшчәнлеге субъектларына кертү тәртибен һәм һөнәрчелек эшчәнлеге субъектлары реестрын алып бару тәртибен раслау вәкаләтләрен бирә.
[bookmark: _GoBack]Моннан тыш, Россия Федерациясе Хөкүмәтенең 2018 елның 28 апрелендәге 792-р номерлы карары белән һөнәрчелек хезмәте продукциясен идентификацияләү чаралары белән мәҗбүри маркировкалаудан азат итүнең Россия Федерациясе субъектлары законнары белән билгеләнә торган мөмкинлеге күздә тотыла. Моңа бәйле рәвештә Татарстан Республикасы Министрлар Кабинетының һөнәрчелек эшчәнлеге субъектларының идентификация чаралары белән мәҗбүри маркировкаланырга тиеш булмаган хезмәт продуктлары исемлеген раслау вәкаләте карала. 
Закон проекты кысаларында шулай ук «Татарстан Республикасында кече һәм урта эшкуарлыкны үстерү турында» 2010 елның 21 гыйнварындагы 7-ТРЗ номерлы Татарстан Республикасы Законының 20 статьясына, аны актуаль хәлгә китерү максатларында,  кече һәм урта эшкуарлык субъектларына дәүләт ярдәме төрләрен билгели торган үзгәрешләр кертү каралган.
Тәкъдим ителә торган үзгәрешләр Татарстан Республикасында кече һәм урта эшкуарлыкның һөнәрчелек секторына ярдәм итү өчен хокукый нигез булдырырга, Татарстан халыкларының уникаль мәдәни үзенчәлеген сакларга һәм арттырырга мөмкинлек бирәчәк.



